
   Сунарта

   Николай Карай | Сăвă

   Ирхине тӳлеккĕн кӳлĕре

Ишет кайăк кăвакал пĕччен.

Кӳршĕпе ларатпăр хӳтлĕхре, —

Куç илместпĕр хамăр ун çинчен.



«Кӳршĕ ĕнтĕ ку хитрескерне

Перет», — терĕм хыпăнса ӳксе.

Вăркăнтартăм хăмăш хушшине

Самантра чул катăкĕ илсе.



Вăл хăрарĕ. Кӳлĕ леш енне

Кайса ларчĕ — çын курман çĕре.

Пытармасăр хăй тарăхнине

Мана вăрçрĕ кӳршĕ хӳтлĕхре.



Кун пек çын теменччĕ эп кӳрше, —

Шарламарăм — петĕм илтмĕше.

  